
 { ޙމްަދު ޢީސާއަ މެނބްަރު  ދޫ ދާއިރާގެކެނދިކުޅު ؛ }ރިޔާސަތުގއަި އިންނެވީ ކމޮިޓީގެ މޤުައްރރިު 

 

  ރިޔާސަތުން ވާހަކަދެއްކެވުން:

ކޮމިޓީގެ   އެސް.އޯ.އީ  މެންބަރުންނަށް    30`.  ހުރިހާ  އިއްޒަތްތެރި  ވަޑައިގެންނެވި  ބައްދަލވުުމަށް  ވަނަ 

އަޅުގަނޑު މަރުޙަބާ ދަންނވަަން. އަޅުގަނޑުމެން މއިަދު އެޖެންޑާގައި ހިމަނާފއަި، އެންމެ މސަައްކަތެއް އަޅުގަނޑުމެން  

ގޮތް ދިރާސާކުރެއްވުމަށް އެ   ހިމަނާފައި މި އޮތީ. އެ މަސައްކަތަކީ އާސަންދަ ކުންފުނީގެ މަސއަްކަތް ހިނގަމުންދާ 

ކުންފުނީގެ ބޭފުޅުންނާ ބއަްދަލުކުރެއްވުމާ ގުޅޭގޮތުން ގޮތެއް ނިންމުން އިނގޭތޯ. ދެން މި މައުޟޫޢުގައި އިއްޒަތްތެރި  

ފުރުޞަތު   އަޅުގަނޑު  ފާހަގަކުރައްވަން  ކަންކަން  ބޭނުންފުޅުވާ  ފާހަގަކުރައްވަން  މެންބަރުން  މެންބަރުންނަށް 

މއަްސަލަ   މި  ވާހަކަފުޅުދއަްކަވާއިރުގައި  މެންބަރުން  އިއްޒަތްތެރި  އެދެން  ބޮޑަށް  ވަރަށް  އަޅުގަނޑު  ހުޅވުައިލާނަން. 

އޭރުން  ހުށަހަޅއުްވައިދެއްވުން.  ކޮމިޓއީަށް  ގޮތެއް  ގެންދަންވީ  ކުރއިަށް  ދެން  އަޅުގަނޑުމެން  އެއްކޮށް  އާސަންދައާ 

 އަޅުގަނޑަށް ވޯޓަށް އަހައިގެން އެގޮތަށް ނިންމައިގެން އަޅުގަނޑުމެން ކުރިއަށްދާނަން. ޢަފީފު ކުރިއަށްގެންދަވާ!  

 

  ވާހަކަދއެްކވެުން:  ޢަފީފު ޙަސަން މެންބަރު ދާއިރާގެ ވިލުފުށި

ކަހަލަ   ކޮން  އެއީ  ކުންފުނި  އާސަންދަ  އާސަންދަ،  ބޭނުނވްަނީ  ސާފުކޮށްލަން  ފުރަތަމަ  ؟ ކުންފުންޏެއްތޯއަޅުގަނޑު 

ކުންފުންޏެއްތޯ އޮތް  ހަދާފައި  ޕޭކުރަން  ބިލު  ހަމއަެކަނި  ނޫނީ  ކުންފުންނެއްތޯ  އެ  ؟ އިންޝުއަރެންސް  ފުރަތަމަ  އެ 

ކުންފުނީގެ   ކޮބއަިތޯ  އެހެންވީމާ،  މަގުސަދެއް.  ކުންފުނީގެ  އުފއަްދއާިރު  ކުންފުންޏެއް  އޮންނާނެތާ  މީހުންގެ 

 މަގުސަދުތަކުގެ ތެރޭގައި ހުރި ކަންތކަަކީ. 

 

  ރިޔާސަތުން ވާހަކަދެއްކެވުން:

އޮންނަނީ  ގަބޫލުކުރެވިފައި  މިހާހިސާބަށް  އަޅުގަނޑަށް  ބަލާލަން.  ޔަގީންކޮށްލަން  ޖެހޭނީ  އަޅުގަނޑު  އަޅުގަނޑަށް، 

އެ   ސަރުކާރުން  ފޯރުކޮށްދިނުމުގައި  ރައްކާތެރިކަން  އިޖުތިމާޢީ  ފޯރުކޮށްދޭ  ރައްޔިތުންނަށް  ސަރުކާރުން  އާސަންދައަކީ 

 ހިއްސާވާ ކުންފުންޏެއް.  100ޒިންމާ ހވަާލުކޮށްފައި އޮތް ސަރުކާރު %

 

  ވާހަކަދއެްކވެުން:  ޢަފީފު ޙަސަން މެންބަރު ދާއިރާގެ ވިލުފުށި

އުފއެްދުމުގެ   ކުންފުނި  އެ  ފޮނވުއަިދޭނެތާ  ބޭފުޅުން  އެ  ލިޔުނީމަ  ކުންފުންޏަށް  އެ  އަޅުގަނޑުމެންނަށް  މިހާރު 

މަގުސަދާއި ކުންފުނީގެ މެންޑޭޓާ މި ހުރިހާ އއެޗްެއް. އެ ދެން އަޅުގަނޑުމެންނަށް އާންމުކޮށް މި ގަބޫލުކުރެވިފައި މި 

ނޫން  ގޮތަކަށެއް  ހިނގާ  ކުންފުންޏެއް  އިންޝުއަރެންސް  އެކަމަކު  ކަމަށް.  އިންޝުއަރެންސް  ހެލްތު  އެއީ  އޮންނަނީ 

ކުންފުނީގެ  ހިނގަނީ  މި  ކުންފުނިން  އެނގޭނެ  އެނގުނީމާ  މަގުސަދު  ކުންފުނީގެ  އެހެނވްީމާ،  ހިނގަނީކީ.  ކުންފުނި 

 މަގުސަދާ އެއްގޮތަށްތޯ.  

 

  ރިޔާސަތުން ވާހަކަދެއްކެވުން:

އާސަންދައާ  ދެންނެވީ  މި  އަޅުގަނޑު  ނޫން.  ޖަވާބުދާރވީާކަށް  ތިއަށް  ވެސް  އެއްގޮތަކަށް  އަޅުގަނޑު  ޢަފީފު  އާދެ! 

އިޖުތިމާޢީ  ނޫނޭ.  ހިންގުމެއް  ނޒިާމު  އިންޝުއަރެންސް  މޑެިކަލް  ހަމއަެކަނި  ޒިންމާއަކީ  އޮތް  ހވަާލުކޮށްފައި 

 ރައްކާތެރިކަމާ ގުޅުން ހުރި ހުރިހާ ކަމެއް ވެސް އާސަންދަ މެދވުެރިކޮށް ގާތްގަނޑަކަށް.  

 

  ވާހަކަދއެްކވެުން:  ޢަފީފު ޙަސަން މެންބަރު ދާއިރާގެ ވިލުފުށި

ވެސް   އެއްގޮތަކަށް  ބޭފޅުާއާ  ތި  އަޅުގަނޑު  މުޤައްރިރު،  އއިޒްަތްތެރި  ވެސް  އއެްގޮތަކަށް  ހަމަ  އަޅުގަނޑު 

ޚިޔާލުތަފާތވުީއެއް ނޫން. އަޅުގަނޑު ދަންނވަަން މި އުޅޭ ވާހކަައަކީ ފުރަތަމަ ކުންފުންޏެއް އުފއަްދއާިރު ކުންފުނިން 

އެއީކީ   އޮންނާނޭ.  މެންޑޭޓެއް  އޮންނަ  ހވަާލުކޮށްފައި  ބޭފުޅުންނާ  އެ  އޮންނާނޭ.  މަގުސަދުތަކެއް  ހާސިލުކުރަންޖެހޭ 

އެ   އަޅުގަނޑުމެންނަށް  ނޫން.  ވެސް  އެއްޗެއް  ސާފުކުރަންޖެހޭ  ވެސް  ހާޒިރުކޮށްގެން  ބޭފުޅުން  އެ  އަދި  ކޮންމެހެން 

 ތަނަށް ލިޔެގެން އެ ބޭފުޅުންގެ މެންޑޭޓުގައި ހުރި ކަންތަކަކީ ކޮބައިތޯ ސާފުކުރެވިދާނެ. 

 

  ރިޔާސަތުން ވާހަކަދެއްކެވުން:

 އާދެ! އަޅުގަނޑު..  

 

  ވާހަކަދއެްކެވުން:   ވަޙީދު اللهޢަބްދު މެންބަރު ދާއިރާގެ ދއިްދޫ

ހުށަހެޅއުްވި   އިއްޔެ  މެންބަރު  ދާއިރާގެ  މެދު  ފވުއަްމުލަކު  އެއްކަލަ  ހވީަނީ  އަޅުގަނޑަށް  މުޤައްރިރު.  ޝުކުރިއްޔާ 

އާސަންދައާ ގުޅުންހުރި ކަންބޮޑވުުންތަކެއް. އެހެންވީމާ، އެ ކަންބޮޑވުުންތަކާ ގުޅޭގޮތުން ގޮތެއް ނިންމުން ކަންނޭނގެ 

އެންމެ ރަނގަޅު ގޮތަކީ. އެހެނވްީމާ، އަޅުގަނޑު ވެސް ގަބޫލުކުރަނީ މިހާރު އާސަންދއަަށް އާ މެނޭޖިންގ ޑިރެކްޓަރެއް 

މަސައްކަތްކުރައްވާ   ތަނުގައި  އެ  ފެށުނީއްސުރެ  އާސަންދަ  ބޭފުޅާއަކީ  އެ  އަދި  އެހެންވީމާ،  އައްޔަނުކުރެވިފަ.  ވެސް 

ބޭފުޅެއް. އެހެނވްީމާ، މިހާރު އާސަންދަ ހިނގަމުންދާ ގޮތާއި އަދި ގެންނަން ގަސްތުކުރައްވާ ބަދަލުތަކަކީ ކޮބައިތޯއާއި  

އެކަންކަން އަޅުގަނޑުމެން ކޮމިޓއީަށް ސާފވުުން މުހިންމު ކަމަށް. ދެން އެހެނވްީމާ، އަޅުގަނޑު ހުށަހަޅަން ކޮމިޓއީަށް  

 އެ ބޭފުޅުން ހާޒިރުކުރުމަށް. 

 

  ން: ވާހަކަދއެްކެވު ރަޝީދު އިބްރާހީމް މެންބަރު ދާއިރާގެ  މެދު މާފަންނު

މިހާރު އާސަންދަ އޭރުގައި އުފެދިފައި މި އޮތީ ޔުނވިަރސަލް ހެލްތު އިންޝުއަރެންސް ސްކީމއެްގެ ދަށުން. އުފެދިފައި  

ސަރުކާރާއި  ދވިެހި  އިންޝުއަރެންސާ  އެލައިޑް  އިންޝުއަރެންސް،  އއެްކޮށް  އިންޝުއަރެންސާ  އެލައިޑް  އޮންނަނީ 

އާސަންދަ ޕްރައިވެޓް ލިމިޓެޑާ ޖއޮިންޓް ވެންޗަރއެއް ގޮތަށް ޞއިްޙީ އިންޝުއަރެންސްގެ ޚިދުމަތް ފޯރުކޮށްދިނުމަށް  

ވަރަށް  ދެން  ވާހަކަ.  ސަލާންޖަހާ  ފަރުވއާަށް  ޞއިްޙީ  ދިޔައީ  ބުނަމުން  އޭރުގައި  އަޅުގަނޑުމެން  ކުރީގައި  ޓަކައި. 

 ބޮޑެތި ޝކަުވާ އެބަ ހުރި މިހާރު އެކިއެކި ފަރާތްތަކަށް ތަފާތު ގޮތްގޮތަށް އެ ޚިދުމަތް ފޯރުކޮށްދޭއިރުގައި...  

 

  ރިޔާސަތުން ވާހަކަދެއްކެވުން:

އިބްރާހީމް ރަޝީދު މޑަުކޮށްލއަްވައްޗޭ. އިއޒްަތްތެރި މެންބަރު އިޢުތިރާޟުނުކުރަންޏާ އަޅުގަނޑު މޑީިޔއާަށް އަޅުގަނޑު  

 ފުރުޞަތު އެބަ ދެން އިނގޭތޯ. ކުރިއަށްގެންދަވާ.  

 

  ވާހަކަދއެްކެވުން:  ރަޝީދު އިބްރާހީމް މެންބަރު ދާއިރާގެ  މެދު މާފަންނު

އާދެ! އެހެންވީމާ، އަޅުގަނޑުމެން ކަށަވަރުކޮށްދޭންޖެހޭ ރއަްޔިތުންނަށް އާސަންދައިގެ ޚިދުމަތަކީ އެ އިންޝުއަރެންސް 

ޚިދުމަތއެްކަން.   ދޭ  ހަމަހަމަކޮށް  ރައްޔިތުންނަށް  ހުރިހާ  ނެތި  ތަފާތުކުރުމެއް  ވަރަކަށް  އެއްވެސް  ތެރެއިން  ސްކީމްގެ 

އެ  ފަރާތުން،  ތިބި  ހވަާލުވެ  މިހާރު  އާސަންދަ  ބޭނުނވްަނީ  ކަށަވަރުކުރަން  ކަށަވަރުކޮށް،  އަޅުގަނޑުމެން  އެއީ 

ކުރީގެ   އަދި  އައި.  ވެސް  ތެރޭގައި  ވެރިކަންތަކުގެ  މިދިޔަ  ޝަކުވާތައް  ބޮޑެތި  ވަރަށް  ދެން  އޮތްތޯ.  ޔަގީންކަން 

ވެރިކަންތަކުގައި ވެސް އއަި. އެކަމަކު މި ޔުނިވަރސަލް ހެލްތު އިންޝުއަރެންސް ސްކީމެއް ތަޢާރަފުކޮށް، ދުނިޔޭގެ  

އެހެން ތަންތަނުގައި ކަންކުރާ ގޮތަކަށެއް ނޫން މިހާރު މި ދނަީކީ. ދަމުންދަމުން ގޮސް ވަރަށް ތަފާތުކޮށް މިދަނީ. އަދި 

ގޮތަށް،   ހުށަހެޅއުްވި  ޢަފީފު  ބޮޑަށް  އެހެނވްީމާ،  ވެސް.  ކަންކަން  އެހެނިހެން  މިހާރު  ހިމެނޭ  އެބަ  ތެރޭގައި  އޭގެ 

ކުރިއަށްގެންދއިުން.   އއެާއެއްކޮށް  ދެން  ޖެހޭ.  އެބަ  ސާފުކުރަން  މަގުސަދު  ކުރިން  ކުރިއަށްދިއުމުގެ  އަޅުގަނޑުމެން 

 ޝުކުރއިްޔާ. 

 

  ރިޔާސަތުން ވާހަކަދެއްކެވުން:

ވަޙީދު  މެންބަރު  އއިޒްަތްތެރި  ލިބިފއަވިަނީ.  ތއާީދު  ހުށަހެޅމުކަަށް  އެއް  ހުށަހެޅި،  ހުށަހެޅމުއެް  ދެ  އެބއަޮތް  މިހާރު 

ހުށަހެޅއުްވި ހުށަހެޅުން އެއީ އާސަންދަ ހާޒިރުކުރުން، އެ ހުށަހެޅުމަކަށް އަދި އެއްވެސް ބޭފުޅަކު ތއާީދެއް ނުކުރައވްާ.  

މެންބަރު  ސާފުކުރަން. އއިޒްަތްތެރި  މެންޑޭޓު ލިޔުމުން  މަގުސަދު، ކުންފުނީގެ  އެއީ ކުންފުނީގެ  ހުށަހެޅުން  ޢަފީފުގެ 

އަހާނަން. ދެން އއިޒްަތްތެރި   ގޮތަށް އޮވެއްޖއެްޔާ ވޯޓަށް  ހުށަހެޅުން އެ  އެ  އަޅުގަނޑު  ރަޝީދު ތއާީދުކުރައްވައިފި. 

 މެންބަރަކު، އާދެ! ޙުސއަިން ކުރިއަށްގެންދަވާ.  

 

  ވާހަކަދެއްކވެުން:  މުޙއަްމަދުދީދީ ޙުސއަިން މެންބަރު ދާއިރާގެ މެދު ފވުއަްމުލަކު

 ދއިްދޫ ދާއިރާގެ އިއްޒަތްތެރި މެންބަރުގެ ހުށަހެޅުމަށް އަޅުގަނޑު ތއާީދުކުރަން.  

 

  ރިޔާސަތުން ވާހަކަދެއްކެވުން:

އަޅުގަނޑު އެހެނވްީމަ  ؟ އިތުރު އެއްވެސް މެންބަރަކު އިތުރު ކަމެއް ފާހަގަކުރައްވަން ބޭނުންފުޅުތޯ މި މައުޟޫޢުގއަި

ހުށަހެޅި   ފުރަތަމަ  އަހަނީ  މި  ވޯޓަށް  އަޅުގަނޑު  އަހަނީ.  މި  ވޯޓަށް  ބޭނުންފުޅުނވުާތީ  ފާހަގަކުރަން  ކަމެއް  އިތުރު 

ހުށަހެޅުމަށް އަޅުގަނޑު ފުރަތަމަ އަހާނީ. ފުރަތަމަ ހުށަހެޅި ހުށަހެޅުން ހުށަހެޅއުްވީ އިއޒްަތްތެރި މެންބަރު ޢަފީފު. އެ 

ހުށަހެޅުމަކީ އާސަންދަ ކުންފުނީގެ މެންޑޭޓަކީ ކޮބައިތޯ، ކުންފުނި އުފއެްދި މަގުސަދާއި ކުންފުނީގެ މެންޑޭޓަކީ ކޮބައިތޯ  

ހުށަހެޅުމަށް   އެ  ރަޝީދު.  މެންބަރު  އއިޒްަތްތެރި  ތއާީދުކުރއެްވީ  ހުށަހެޅުމަށް  އެ  ލިޔުމުން.  ސާފުކުރެއްވުން 

ތިނއެް.  ހަތަރެއް.  ތިނއެް،  ދއޭް،  އެކެއް،  ތިނެއް.  ވޯޓުދއެވްުން.  މެންބަރުން  އިއޒްަތްތެރި  ތއާީދުކުރައްވާ 

ތިހނެް   ބޭފުޅުން  ތި  އަޅުގަނޑު  އެކަމަކު  ހުށަހެޅުމެއް.  ދެ  މި  ގަޑި.  ވޯޓުލާ  މިހާރު  މަޑުކުރައްވާ!  )ވޯޓުދެއްވުން( 

އަޅުގަނޑުމެންނަށް   ދުވަހއެްގައި  ހާޒިރުކުރާ  ވަންޏާ  ކަމަށް  ހާޒިރުކުރާ  ކުންފުނި  އާސަންދަ  މިހާރު  ފާހަގަކުރެއްވީމާ 

މިކަން ވެސް ސާފުކުރެވޭނެ. އެހެނވްީމާ، ހާޒިރުކުރާ ކަމަށް ވަންޏާ ލިޔުމުން އެ ހޯދުމުގެ ބޭނުމެއް ނެތް. އެކަމަކު މި  

ފުރަތަމަ ހުށހަެޅުމަށް ވޯޓުދއެްވާ. އޭރުން އަޅުގަނޑަށް ގޮތެއް ނިންމަން. އާދެ! އެހެނވްީމާ، އަޅުގަނޑު މިހާރު ވޯޓަށް 

ވޯޓު ޤާސިމް  އޮތީ.  ލިޔުމުން؛ ހުޅވުއަިލާފައި  އެހެނވްީމާ،  އާދެ!  އާދެ!  ވޯޓުދއެްވާ.  މެންބަރުން  ؛ ތއާީދުކުރައްވާ 

އިއްތިފާގުން. ކޮމިޓީގެ އިއްތިފާގުން  ؛ ވޯޓުނަގާ ގަޑީގައި ވާހަކަދައްކާނީ މި ގޮނޑީގައި އިންނަ މީހާ އިނގޭތޯ. ހުރިހާ

އާސަންދަ އެހެނވްީމާ،  ކަނޑައަޅައިފިން.  އަޅުގަނޑު  ކަމަށް  ފާސްވެއްޖެ  ހުށަހެޅުން  އަޅުގަނޑު  ؛ އެ  އިދާރީމޒޭުގައި 

ސާފުކުރއަވްަން  ލިޔުމުން  ކަންކަން  ހުށަހެޅުމުގއަިވާ  އެ  ފޮނއުްވާފައި  ސިޓއީެއް  ކުންފުނޏްަށް  އާސަންދަ  އެދޭނަން 

ޙުސއަިން  މެންބަރު  އއިްޒަތްތެރި  މިހާރު  އޮތީ  މި  ހުށަހެޅުމަކަށް  ދވެަނަ  ދަންނވަަން.  ސިޓީއަކުން  ކުންފުނީގެ 

މަސައްކަތް  ކުންފުނީގެ  އާސަންދަ  މއަްސަލައެއް.  ހުށަހެޅއުްވި  ޙުސއަިން  ކުންފުނި،  އާސަންދަ  ހުށަހެޅއުްވި 

ހިނގަމުންދާ ގޮތް ދިރާސާކުރެއވްުމަށް އެ ކުންފުނީގެ ބޭފުޅުންނާ ބއަްދަލުކުރެއްވުމާ ބެހޭ ގޮތުން ހުށަހަޅއުވްާފައި އޮތް 

ތަނަށް   މި  ކުންފުނި  އާސަންދަ  ވަޙީދު  މެންބަރު  އިއްޒަތްތެރި  ހުޅވުައިލީމާ  ބަހުސަށް  އަޅުގަނޑު  ހުށަހެޅއުވްުމަށް 

ހުށަހެޅުމަށް  އެ  އެހެނވްީމާ،  ތއާީދުކުރައވްާފަ.  ޙުސއަިން  މެންބަރު  އިއޒްަތްތެރި  އޮތީ.  ހުށަހަޅއުވްާފައި  ހާޒިރުކުރަން 

އަޅުގަނޑު ވޯޓަށް މި އަހަނީ. ތއާީދުކުރައްވާ މެންބަރުން ވޯޓުދއެްވާ. )ވޯޓުދެއްވުން( ކޮމިޓީގެ އިއްތިފާގުން ފާސްވއެްޖެ  

ކުންފުނި   އާސަންދަ  އަވަހަށް  އެންމެ  އެދޭނަން  އިދާރީމޒޭުގައި  އަޅުގަނޑު  ކަނޑައަޅައިފިން.  އަޅުގަނޑު  ކަމަށް 

ބއަްދަލުވުން  އެ  ދަންނަވައިގެން  ވެރިންނަށް  ކުންފުނީގެ  އާސަންދަ  ބައްލަވައި  ދުވަހެއް  ހާޒިރުކުރވެޭނެ  ކޮމިޓއީަށް 

ކުރިއަށްގެންދވެޭނެ ގޮތެއް ހަމަޖެއްސުމަށް. އަޅުގަނޑުމެން މއިަދުގެ އެޖެންޑާގައި ހުރި ކަންކަން މި ނމިުނީ. އިތުރު  

ކަމއެް، މަޑުކުރައްވާ! އަދި ނުނިމޭ. އިތުރު ކަމއެް، އެހެނިހެންގައި އިތުރު ކަމެއް އެއްވެސް އިއްޒަތްތެރި މެންބަރަކު 

ވަޙީދު   މެންބަރު  އިއޒްަތްތެރި  އެބއަޮތް.  ފުރުޞަތު  އެ  ވާނަމަ  ކަމަށް  ބޭނުންފުޅުވާ  ފާހަގަފުޅުކުރައްވަން 

 ކުރިއަށްގެންދަވާ.  

 

  ވާހަކަދއެްކެވުން:   ވަޙީދު اللهޢަބްދު މެންބަރު ދާއިރާގެ ދއިްދޫ

ވޯޓަށް   ތިއްބަވައިގެން  މެންބަރުން  އަދަދަކަށް  ވަކި  ހާޒިރުކުރުމުގައި  ބޭނުނވްަނީ ކޮމިޓއީަށް  އަޅުގަނޑު ސާފުކޮށްލަން 

ލިބުނމީާ  އަޣުލަބއިްޔަތު  ތެރެއިން  މެންބަރުންގެ  ތއިްބެވި  ވަގުތެއްގައި  އެ  ހަމަ  ނޫނިއްޔާ  އެގޮތަށްތޯ  އައްސަވައިގެން 

 ކޮމިޓއީަށް މީހުން ހާޒިރުކުރެވޭ ގޮތަށްތޯ އެކަން ސާފުކޮށްލަން.

 

  ރިޔާސަތުން ވާހަކަދެއްކެވުން:

ތިން   ކޮމިޓީގެ  މަޖިލީހުގެ  ކޯރަމަކީ  ވޯކިންގ  މަޖިލީހުގެ  އިނދޭ  އެބަ  ގަވއާިދުގައި  މަޖިލީހުގެ  ރައްޔިތުންގެ  މިހާރު 

ބއަިކޮށްފައި އެއްބައި ކަމަށް ވާންޖެހޭނެ ކަމަށް. ދެން ވޯޓިންގ ކޯރަމަކީ ކޮމިޓީ މެންބަރުން ކަނޑއަަޅުއވްަނީ ދއެްތޯ،  

މި ކޮމިޓީގައި ކަނޑއަެޅިފައި އޮތް   ކުރީގައި  މި ދަނީ އަޅުގަނޑުގެ  ހިނގަމުން  މިހާރު  މި ކޮމިޓީ  ކޯރަމް.  ވޯޓިންގ 

ކޯރަމަށް  ދެ  ކޯރަމާ  ވޯޓިންގ  ކޯރަމާއި  ވޯކިންގ  ދެންނވެިހެން  މި  ތެރއެިން  އުސޫލުގެ  ހިންގުމުގެ  ކޮމިޓީ 

ކޯރަމް  ވޯޓިންގ  ވާނަމަ  ކަމަށް  ބޭނުންފުޅުވާ  މެންބަރުން  އއިޒްަތްތެރި  ބޭފުޅުން،  ތި  ދަނީ.  މި  އިޙުތިރާމްކޮށްގެން 

އިއްޒަތްތެރި   ކުރިއަށްގެންގޮސްދޭނަން.  އެކަން  އަޅުގަނޑު  ހުށަހަޅުއްވއަިފިއްޔާ  އެބައޮތް.  ފުރުޞަތު  ބަދަލުކުރުމުގެ 

 އނާ، ރަޝީދު ކުރިއަށްގެންދވަާ. ؟ މެންބަރު ޢަފީފު. ޢަފީފުތަ

 

  ވާހަކަދއެްކެވުން:  ރަޝީދު އިބްރާހީމް މެންބަރު ދާއިރާގެ  މެދު މާފަންނު



 2023 ޑސިެންބރަު 5             ވަނަ ބއަްދލަުވުން  30ކމޮިޓީގެ   ސްޓޭޓް އޯންޑް އެނޓްަރޕްރއަިޒސަް

 

 

6 

 

އަޅުގަނޑު ހަމަ ހުށަހަޅަން މިހާރު ސަރުކާރު ކުންފުނިތަކުގެ މވުައްޒަފުން ވަކިކުރަމުންދާ ވާހަކަ ވެސް އެބަ އަޑުއިވޭ 

އަޅުގަނޑުމެންނަށް. ދެން އަދި އިތުރު ފަރާތްތައް ވއަްދަމުންދާ ވާހަކަ ވެސް އެބަ ނޫސްތަކުން އެބަ ފެނޭ. ދެން މި  

ހަރަކާތް ނވުަތަ މިކަން ކުރިއަށްގެންދާއިރުގައި އޮވޭ ޕީ.ސީ.ބީގެ މއަްޗަށް ލާޒިމު ކަމެއް. އެ ދެން އަދި މވުއަޒްަފުން  

ރަނގަޅަށްތޯ   ހިންގަމުންދަނީ  ޕްރޮސެސް  ވެޓިންގ  ވެސް  އައްޔަނުކުރާއިރުގައި  މަޤާމުތަކަށް  އެހެނިހެން  އަދި  ވެސް 

އެހެނވްީމާ، އަޅުގަނޑުމެން   ޕީ.ސީ.ބީގެ މއަްޗަށް ލޒާިމު ކަމެއް.  ގާނޫނުން  ޕީ.ސީ.ބީގެ  ކަށަވަރުކުރުމަކީ އެއީ  ބަލައި 

އޮޅުންފިލވުަންޖެހޭ މި ކޮމިޓީން މިހާރު މވުއަޒްަފުން ވަކިކުރަމުންދާގޮތާއި އަދި އިތުރަށް ވައްދަމުންދާ މވުއަޒްަފުންގެ  

ޕީ.ސީ.ބީއާ   އަދި  ގެންދޭތޯ.  ކަށަވަރުކުރަމުން  ބަލައި  ޕީ.ސީ.ބީން  ހިންގަމުންދާގޮތް  ޕްރޮސެސް  ވެޓިންގ  މި 

 ހިއްސާކޮށްގެންތޯ އެކަން ކުރިއަށް ގެންދަނީ. އެ މަޢުލޫމާތު ސާފުކުރަން. 

 

 ރިޔާސަތުން ވާހަކަދެއްކެވުން:

އަޅުގަނޑު   ޓަކައި  ސަމާލކުަމަށް  މެންބަރުންގެ  އިއްޒަތްތެރި  ގުޅޭގޮތުން  ވާހަކަފުޅާ  ވިދާޅުވި  ދެނމްެ  ރަޝީދު 

ދަންނަވާލަން ބޭނުން އަޅުގަނޑު ވާނީ ކައުންސެލް ޖެނެރަލްގެ ގާނޫނީ ލަފއަަކަށް އެދިފައި ޕީ.ސީ.ބއީަށް މަޖިލީހނުް  

އެބަތިބި   އެތަނުގައި  މެނބްަރުން  ރުހނުްދޭންޖެހޭ  މަޖިލީހުން  ރައްޔިތުންގެ  ހަމަކުރަން  އަދަދު  މެންބަރުންގެ  ޕީ.ސީ.ބީ 

މަޢުލމޫތާު   ނުރަސްމީކޮށް  އަޅުގަނޑުމެންނަށް  ބޭފުޅުން  އެ  އެހެންނަމވަެސް،  ނުނިމި.  ކަންތައްތައް  ރުހުމުގެ  އަދި 

ލިބޭގޮތުގައި މި ކޮމިޓީ މެންބަރުންގެ ފަރާތުން ވެސް އަޅުގަނޑަށް މަޢުލޫމާތު ލިބިފައި އޮތްގޮތުގައި ޕީ.ސީ.ބީން ރުހުން 

ގެންދވަަނީ.  އެ  ނިންމވަަމުން  ކަންކަން  ވޯޓުލާ  ސިޓްކޮށް،  ބއަްދަލވުުންތަކުގައި  ޕީ.ސީ.ބީގެ  މެނބްަރުން  ނުލިބިތިބި 

ބޭފުޅުންނަށް   އެ  ގާނޫނީގޮތުން  އެއީ  ނިންމެވީ  ކޮމިޓީން  މި  ބޭނުންވި  ބަލަން  ފުރަތަމަ  އަޅުގަނޑުމެން  އެހެނވްީމާ، 

ކުރވެިދާނެ ކަމއެްތޯ ދެނެގަތުން. އެ މަސއަްކަތް ކުރުމަށް ޓަކައި ކއަުންސެލް ޖެނެރަލްގެ ގާނޫނީ ލަފއަަކަށް އެދިފައި  

އިރާދަކުރެއްވިއްޔާ  އަޅުގަނޑު  މަސައްކަތް  އެ  ހާޒިރުކޮށްގެން  ޕީ.ސީ.ބީ  އަވަހަކަށް  ލިބުނުހާ  ލަފާ  ގާނޫނީ  ވާނީ. 

އިއްޒަތްތެރި މެންބަރުން އެދިވަޑައިގަންނަވާ ގޮތަކަށް ކުރިއަށް ގެންގޮސްދޭނަން. ދވެަނަ ކަމަކަށް ފެނަކއަިން ވަޒީފއާިން  

އަޅުގަނޑު   ކަންބޑޮުވޭ.  ވަރަށް  މައްސަލައިގައި  ވިދާޅުވި  ތި  ރަޝީދު  ވެސް  އަޅުގަނޑު  މައްސަލައިގައި  ވކަިކުރާ 

ރައްޔިތުންގެ   އެހެންނަމވަެސް،  މއަްސަލައެކޭ.  ގެންދަންޖެހޭވަރުގެ  ކުރއިަށް  އެޖެންޑާކޮށް  ކޮމިޓީއަށް  ހިތަށއްެރި 

ކަމަށވްާނަމަ،   ބަލއަިގެންފި  މަޖިލީހަށް  ގަރާރު  އެދާ  ބަހުސްކުރމަުން  ހުށަހެޅި  މއިަދު  ގުޅޭގޮތުން  މިކމަާ  މަޖިލީހަށް 

ތި   ރަޝީދު  ގަރާރާއެކު  އެ  ބަލައި  ކަމަށް  ކޮމިޓއީަށް  އެސް.އޯ.އީ  އަންނާނީ  ގަރާރު  އެ  އެހެނވްީމާ،  ބަލއަިގެންފި. 

އެ   އަޅުގަނޑު  މއިަދު  މއިަދު،  އަޅުގަނޑު  ގެންދވެޭނެތީ  ކުރއިަށް  އަޅުގަނޑުމެންނަށް  މަސައްކަތް  ވިދާޅުވި 

އަންނަ   ދެން  މެންބަރު  އިއްޒަތްތެރި  ވެސް  ބަލައިނުގަތަސް  ގަރާރު  އެ  ދެން  ނުދެންނެވީ.  އެއްޗެއް  މައުޟޫޢުގައި 

އިއްޒަތްތެރި ؟ ކޮމިޓއީަކަށް ހުށަހަޅުއްވައިފިއްޔާ އަޅުގަނޑު އެކަން ކުރއިަށް ގެންގޮސްދޭނަން. އެގޮތް އެންމެ ރަނގަޅުތޯ

ޤާސިމަށް   ފުރުޞަތއެްދީފައި  އަޅުގަނޑު  ރަޝީދަށް  ވއެްޖިއްޔާ  އެއްޗެއް  ގުޅޭ  ގެންދަވާ.  ކުރއިަށް  ޤާސިމް  މެންބަރު 

 ދޭނަން.

 

 މާފަންނު މެދު ދާއިރާގެ މެންބަރު އިބްރާހީމް ރަޝީދު ވާހަކަދއެްކެވުން: 

މި  އެހެންނަމވަެސް،  ލިބޭހެން.  އަޅުގަނޑުމެންނަށް  މއުްދަތު  އެހާ  ހއިެއްނުވޭ  އަޅުގަނޑަށް  ދއަުރު  މި  މިހާރު 

އަވަހަކަށް   ވީހާވެސް  މއަްސަލައެއވްީމާ  ހުރި  ކަންބޮޑވުުން  ތެރޭގައި  ރައްޔިތުންގެ  އާންމު  ވަރަށް  މއަްސަލއަަކީ 

އަޅުގަނޑު އެދެނީ މި ކުންފުނިތަކުގައި އޮންނާނެ ކޯޕަރޭޓް ގަވަރނަންސް ކޯޑއެް. އަދި ސީ.އެމް.ޑީގެ މައްޗަށް ވެސް  

އަދި  ވއެްދުމާއި  މީހުން  ވަޒީފާތަކަށް  އުސޫލުތަކެއް  އޮންނާނެ  ވެސް  ކޮމްޕެނީތަކުގައި  ޕަބްލިކް  އެއީ  އޮންނާނެ. 

މެންޑޭޓާއި ނވުަތަ އެ އޮންނަ  ވަކިކުރުމުގެ މަރުޙަލާތައް ޕީ.ސީ.ބީން ކަށަވަރުކޮށްދޭ އަދި އެ ކުންފުނިތަކުގެ އޮންނަ 

މި   އެހެނވްީމާ،  ވީހވާެސް..  އަޅުގަނޑު  އެކަން  އެއީ  ދަނީ.  މި  ވަކިކުރަމުން  ވައްދައި  އެއްގޮތަށްތޯ  އުސޫލުތަކާ 

ވަރަށް  މއުްދަތު  މަޖިލީހުގެ  ނުހިންގޭނެ.  ވެސް  ޕްރޮސސެއްެއް  މި  އަދި  ނުލިބޭ.  އަޅުގަނޑުމެންނަކަށް  މަޢުލޫމާތެއް 

ކުރުވެއްޖެ މިހާރު. އެހެނވްީމާ، ވީހވާެސް އަވަހަކަށް އަޅުގަނޑު އެދެން ހމަަ ސިޓއީަކުން ނަމވަެސް ފޮނވުއަިގެން މި 

ރިޕޯޓުކުރަމުންދޭތޯ  އެ  ކުންފުނިތަކުން  އަދި  ބަލަމުންދޭތޯ.  މިކަން  މޮނިޓަރކުރަމުންދޭތޯ،  ހާމަކުރުން.  މަޢުލޫމާތުތައް 

 ވއަްދަމުންދާއިރު ޕީ.ސީ.ބީއަށް. 

 

 ރިޔާސަތުން ވާހަކަދެއްކެވުން:

 ރަޝީދުގެ ހުށަހެޅުމަކީ ލިޔުމުން އަޅުގަނޑުމެން ކޮމިޓީއަށް.. ؟ އެހެނވްީމާ، ރަޝީދުގެ ހުށަހެޅުމަކީ ކުރުކޮށް ކޮބައިތޯ

 

 މާފަންނު މެދު ދާއިރާގެ މެންބަރު އިބްރާހީމް ރަޝީދު ވާހަކަދއެްކެވުން: 

ވެޓިންގ   އެ  ފަރާތްތައް  އއަްޔަންކުރާ  މިހާރު  މަޤާމުތަކަށް  އަދި  މވުައްޒަފުންނާއި  ގެންދާގޮތް،  ޕްރޮސެސް  ވެޓިންގ 

 ޕްރޮސެސް އެ ގެންދަނީ ޕީ.ސީ.ބއީާ ހިއްސާކޮށްގެންތޯ. އަދި ޕީ.ސީ.ބީން އެކަން ބަލއަި ކަށަވަރުކުރަމުން ގެންދޭތޯ. 

 

 ރިޔާސަތުން ވާހަކަދެއްކެވުން:

އެހެނވްީމާ، ފެނަކައާއި ޕީ.ސީ.ބީއާ ދެބއަި، ދެފަރާތާއި ވެސް އަޅުގަނޑުމެން އެކަމާ ގުޅޭގޮތުން ލިޔުމުން އެދެންވީތޯ  

 ؟ނޫނީ ހަމއަެކަނި ފެނަކއަަށްތޯ

 

 މާފަންނު މެދު ދާއިރާގެ މެންބަރު އިބްރާހީމް ރަޝީދު ވާހަކަދއެްކެވުން: 

 ނޫން، ނޫން. ހުރިހާ ކުންފުނިތއަް. ސަރުކާރުގެ ހުރިހާ ކުންފުނިތައް މި ޕްރޮސެސް ހިންގާގޮތް ޕީ.ސީ.ބީ މެދވުެރިކޮށް. 

 

 ރިޔާސަތުން ވާހަކަދެއްކެވުން:

އެހެނވްީމާ، ރަޝީދުގެ އެއީ ހުށަހެޅުމެއް ކަމަށް އަޅުގަނޑު  ؛ އޯކޭ. އެހެންވީމާ، އެއީ ހުށަހެޅުމެއް ކަމަށް އަޅުގަނޑު 

ތަރުތބީުން،  މިހާރު  އަޅުގަނޑު  އަހާނަން.  ވޯޓަށް  އަޅުގަނޑު  ތއާީދުކުރެއްވީމަ  ބޭފުޅަކު  ތއާީދުކުރައްވާ  ބަލއަިފިން. 

ތި ބޭފުޅުންނަށް ލބިޭ  ؛ ތަރުތީބުން ފުރުޞަތު އަރވުަމުން ދެމުން ގެންދާނަން އިނގޭތޯ. މިހާރު ޤާސމިަށް އޭގެ ފަހުން

ކުރިއަށް   ޤާސިމް  ނުދެން.  އަޅުގަނޑުމެން  ފުރުޞަތެއް  ވަކި  ތއާީދުކުރަން  ނޫންތޯ.  ތާއީދުކުރެއވްޭނެ  ފުރުޞަތުގައި 

 ގެންދަވާ.  

 

 ކެޔޮދޫ ދާއިރާގެ މެންބަރު ޙުސއަިން ޤާސިމް ވާހަކަދެއްކވެުން: 

ހުށަހޅެި   މަޖިލީހަށް  މއިަދު  ވިދާޅުވއެްޖެ  ގެންދވަަމުން  ކުރއިަށް  ވާހަކަފުޅު  ދެންމެ  މުޤައްރިރު  ކަމަކީ  ފުރަތަމަ 

ބަހުސްކުރވެެމުންދަނީ ގަރާރެއްގެ ވާހަކަ ކަމަށް. އެއީ ގަރާރެއް ނޫން އިނގޭތޯ. އެހެނވްީމާ، އެއެއް ނުދާނެ ވޯޓަކަށް.  

އެއީ ކުއްލި މއަްސަލައއެް. އެހެނވްީމާ، އެ މަޖިލީހަށް ބަލއަިގަނެ އަދި މި ކޮމިޓީއަށް އަންނާނެ އެއްޗަކަށް ނވުާނެތީވެ 

އަޅުގަނޑު މާފަންނު މެދު ދާއިރާގެ އިއޒްަތްތެރި މެންބަރު އިބްރާހީމް ރަޝީދު ހުށހަެޅއުްވި ހުށަހެޅއުވްުމަށް ތާއީދުކުރާ  

 ވާހަކަ ވެސް ދަންނވަަން. ޝުކުރިއްޔާ.  

 

 މީދު ވާހަކަދއެްކެވުން: ޙައިސްދޫ ދާއިރާގެ މެންބަރު ޢަލީ 

އަޅުގަނޑަށް   ހުށަހެޅުމަށް.  އެ  ރަޝީދުގެ  އިބްރާހީމް  އިނގޭތޯ  އިތުރުކޮށްލާނަން  ތަންކޮޅެއް  ކުޑަކުޑަ  އަޅުގަނޑު 

މިކޮޅަށް  ވެސް  ޕްރސޮެސްއެއް  އެ  ވަންޏމާު  ކަމަށް  އޮތީ  ޕްރޮސެސްއެއް  ވެޓިންގ  އެފަދަ  ޕީ.ސީ.ބީގެ  ފެންނަނީ 

 ފޮނއުްވާލަދެއްވަން އިނގޭތޯ.  

 ވާހަކަދއެްކވެުން: ވިލުފުށި ދާއިރާގެ މެންބަރު ޙަސަން ޢަފީފް 

އާދެ! އިއޒްަތްތެރި މެންބަރު ޢަލީ ޙަމީދު އެ ހުށަހެޅި ހުށަހޅެުމަށް އަޅުގަނޑު ތއާީދުކުރަން. އެއީ އަޅުގަނޑުމެން އެ  

ކަށްތޯ އަޅުގަނޑުމެން ވެސް  ވެޓިންގ ޕްރޮސެސްއެއް އޮތްތޯ ބަލާފައި ވެޓިންގ ޕްރޮސެސް ކުރއިަށް ގެންދަނީ ކޮންގޮތަ 

  ބަލަން. 

 

 ފވުއަްމުލަކު މެދު ދާއިރާގެ މެންބަރު ޙުސއަިން މުޙއަްމަދުދީދީ ވާހަކަދެއްކވެުން: 

ޝުކުރއިްޔާ މުޤައްރިރު. އަދި އިތުރަށް ސުވާލު ޕީ.ސީ.ބީއަށް ފޮނވުއާިރު އަޅުގަނޑު ހުށަހަޅަން އިންނާނެ ޕީ.ސީ.ބީން  

ހަނދާނވްާގޮތުން   އަޅުގަނޑު  ކުންފުނިތަކަށް    2014ފާސްކޮށްފައި  ކުންފުނީގެ،  ފާސްކޮށްފައި  އިންނާނެ  އަހަރު  ވަނަ 

ނަގާ އެމް.ޑީންނާއި ބޯޑު ޑިރެކްޓަރުންގެ އެޕޮއިންޓްމަންޓާއި ރިމވޫަލް ޕްރޮސެސް. އެ ޕްރޮސެސްގެ ތެރޭގައި އެ މީހުން 

ބަލަންޖެހޭ މިންގަނޑުތަކެއް ހުންނާނެ. އެއީ މިސާލަކަށް ސީ.އެމް.ޑީން، ބޯޑު ޑިރެކްޓަރެއް ވެއްޖިއްޔާ ސީ.އެމް.ޑީން  

ހަދަންޖެހޭ ތަމްރީނު ކޯހެއް އިންނާނެ. އެ ސެޓްފިކެޓް އިންނަންޖެހޭނެ. އަދި އޭގެ އިތުރަށް މި ނަގާ އެމް.ޑީއަކީ އެއީ،  

ބޯޑު މެންބަރުންނަކީ އެއީ ސާބިތު ދަރަންޏެއް އޮވެ އެ ދަރަނި ދއަްކަމުންދާ ފަރާތއެްތޯ އެ އއެްޗެހިވެސް ބަލަންޖެހޭނެ.  

ކުންފުނިތަކަށް   ޑިރެކްޓަރުންތޯ  ބޯޑު  ނޫނީ  އެމް.ޑީންތޯ  ފުރިހަމަވާ  ބަރާބަރަށް  ޝަރުތުތައް  ހުރިހާ  އެ  އެހެނވްީމާ، 

ވެއްޖެއްޔާ   އެމް.ޑީއެއް  ކުންފުނީގެ  މިސާލަކަށް  އެސްޓެބްލިޝްވެފއަިތޯ.  އިނީ  ރަނގަޅަށް  ޕްރޮސެސް  އެ  މިހާރު 

ގެ ސަނަދެއް އޮތުން. ދެން    7އެމް.ޑީގެ ޝަރުތުތަކުގެ ތެރޭގައި ހިމެނޭނެ މިސާލަކަށް މާސްޓަރސް ޑިގްރީ، ލެވެލް  

މިސާލަކަށް   އިތުރަށް  އޭގެ  ނވުަތަ    5އަދި  ނޫނީ  ތަޖުރިބާ  ސީނިއަރ    10އަހަރުގެ  ހުރި  ތަޖުރިބާ  އަހަރުގެ 

ހިމެނޭނެ.  ތެރޭގައި  އޭގެ  ޝަރުތުތަކެއް  އެކަހަލަ  ކަމުގައިވުން.  މހީެއް  ހުރި  މަސއަްކަތްކޮށްފައި  މެނޭޖުމަންޓުގައި 

އެހެނވްީމާ، އެ ޝަރުތުތައް ބަރާބަރަށް ފުރިހަމަވާ މީހުންތޯ މިހާރު އެމް.ޑީންނާއި އެ މީސްމީހުންނަށް ނެގިފައި ހުރީ.  

ކުންފުނިތަކުން   މިހާރު  ގޮތަށް  ފާހަގަކުރާ  އެ  ވެސް  މެންބަރު  އއިޒްަތްތެރި  އިތުރަށް  އޭގެ  އަދި  އެހެނވްީމާ، 

ވަކިކުރަމުންދާ މީހުން އެ ވަކިކުރވެެމުންދަނީ އެ ކުންފުނިތަކުގެ ވެސް އިންނާނެ ވަކިން ކޮންމެ ކުންފުންޏއެްގެ ވެސް 

އުސޫލުގެ   އިންނަ  އެ  ބަރާބަރަށް  ޓަރމިނޭޝަން  މީހުންގެ  އެ  ޕޮލިސީގެ  އެޗް.އާރު  އެހެނވްީމާ،  ޕޮލިސީ.  އެޗް.އާރު 

މިހާރު،  ކުންފުނިތަކުގެ  އެ  އެންޝުއަރކުރުމަށް  ރަނގަޅަށް  އއެްޗެހިތައް  އެ  ކަމއެްދަނީ.  ހުރިހާ  އެ  ތެރއެިންތޯ 

އެ   އެހެނވްީމާ،  ވަކިކުރުން.  ވޒަީފއާިން  މީހުން  ކުންފުނިތަކުން  މައްސަލައަކީ  އުޅޭ  ދިމވާެގެން  މއިަހަރު  މިސާލަކަށް 

ބަލަމުންދޭތޯ.   ކަންތައްތައް  އެ  ބޭފުޅުން  އެ  އެހެނވްީމާ،  ޕީ.ސީ.ބީއަށް.  އޮތީ  މި  ޒިންމާ  ބެލުމުގެ  ކަންތައްތައް 

މަސއަްކަތްތައް   ކުންފުނިތަކުގެ  އެއީ  ދއަްކަނީ.  މި  ވާހަކައެއް  އެހެން  އިތުރުކުރަން  ދއަްކަނީ  މި  އަޅުގަނޑު 

ޓަކައި   މޮނިޓަރކުރުމަށް  އަޅުގަނޑުމެން  ކަމެއް  ކުރާ  ޕީ.ސީ.ބީން  އިތުރަށް  އަދި  މޮނިޓަރކުރުމަށް  ކުރަމުންދާގޮތް 

އަޅުގަނޑުމެން މި އެދެނީ. އެ މީހުން އެޕއޮިންޓްމަންޓާއި އެ މީހުން ރިމވޫަލް ބޯޑު މެންބަރުންނާއި އަދި އެމް.ޑީންގެ  

އއެްކޮށް  މަޢުލޫމާތު  ދެ  އެ  ސާފުކޮށްފައި  އޭތި  ޕްރޮސެސް  އެ  ގެންދަނީ.  ކުރއިަށް  ކިހިނެއްތޯ  މީހުން  އެ  ރިމވޫަލް 

 މިކޮޅަށް ފޮނވުއަިދިނުމަށް އަޅުގަނޑު ހުށަހަޅަން. ޝުކުރިއްޔާ. 

 

 ރިޔާސަތުން ވާހަކަދެއްކެވުން:

އަޅުގަނޑުމެން  ސީ.އެމް.ޑީގައި  ޕީ.ސީ.ބީގައާއި  އަޅުގަނޑުމެން  މވިަނީ  ހުށަހެޅުމަކަށް  ޖުމުލަ  މި  މިހާރު  އެހެނވްީމާ، 

 ލިޔުމުން...

 

 ންބަރު މުޙއަްމަދު ވަޙީދު ވާހަކަދެއްކެވުން: ދއިްދޫ ދާއިރާގެ މެ

އޭގައި   ވެސް  އުސޫލު  ގެންގުޅުއްވާ  ބޭފުޅުން  އެ  އއަްޔަންކުރުމަށް  ކުންފުނިތަކަށް  ސަބްސިޑަރީ  އެސް.ޓީ.އޯގެ 

 ހިމަނާލުމަށް އަޅުގަނޑު އެދެން. 

 

 ފވުއަްމުލަކު މެދު ދާއިރާގެ މެންބަރު ޙުސއަިން މުޙއަްމަދުދީދީ ވާހަކަދެއްކވެުން: 

ހުރހިާ   ހަމަ  ވިސްނާ  އެބަ  ވއެްޖިއްޔާމު  ލިބޭގޮތުން  މަޢުލޫމާތު  އަޅުގަނޑަށް  މިހާރު  އިތުރަށް  އަދި  އަޅުގަނޑު 

ސަޤާފަތެއް   އެބއަޮތް  ލުމުގެ  ޑީ.އެމް.ޑީން  ޕީ.ސީ.ބީގެ  ކުންފުނިތަކަށް  މިސާލަކަށް  އޭގައި  އެހެނވްީމާ،  އުފެދިފަ. 

ކޮބައިތޯ އެއްވެސް  ؟ ވިސްނުމަކީ  އޭގެ  ހުންނަންޖެހޭ އަދަދެއް ޑީ.އެމް.ޑއީަށް  ކުންފުންޏަށް، ކޮންމެ ކުންފުންޏއެްގައި 

މިހާރު އަޅުގަނޑުމެންނަށް ސޯޝަލް މޑީީއާތަކުން ؟ އުސޫލުތަކެއް މިހާހިސާބަށް އެސްޓަބްލިޝްކުރވެިފައި ހެދިފއަިވޭތޯ

ސޓްެލްކޯގައި   އޯލްރެޑީ  މިހާރު  ކުންފުންޏއެްގެ   3އެބަފެނޭ  ކޮންމެ  އަނއެްހެން  އެހެނވްީމާ،  އެބަތިބި.  ޑީ.އެމް.ޑީން 

މިކަމުގައި   ހައްދެއް  އުސޫލއެް،  ކޮންމވެެސް  ވެސް  މީގައި  ފަށައިފިއްޔާ  އަރަން  ޑީ.އެމް.ޑީން  ގޮސް  ފަހެއް  ތިނއެް، 

އެހެނވްީމާ،   ރެގިއުލޭޓްކުރވެެން.  މި  އެބަޖެހޭ  ޕީ.ސީ.ބީން  އެހެންވީމާ،  ދެކެނީ.  އަޅުގަނޑު  ކަމަށް  އޮންނަންޖެހޭ 

ކޮންމެ  ކިހާވަރަކަށްތޯ  ގޮތްތަކެއް.  ރެގިއުލޭޓްކުރުމުގެ  މި  އެއްވެސް  އެސްޓެބްލިޝްކުރވެޭތޯ  މިހާރު  ޕީ.ސީ.ބީގައި 

ހަދާފައި   ހިއްސާކުރަން. އެހެނވްީމާ،  މިކޮޅަށް  މަޢުލޫމާތު  ތިބެންޖެހޭނީ. އެހެނވްީމާ، އެ  ކުންފުންޏއެްގެ ޑީ.އެމް.ޑީން 

 ހުރި އުސޫލަކީ ނެތިއްޔާ ކީއްވެގެންތޯ އުސޫލެއް ނަހަދާ އިނީ. ޝުކުރއިްޔާ. 

 ރިޔާސަތުން ވާހަކަދެއްކެވުން:

 އިއްޒަތްތެރި މެންބަރު ޢަފީފު ކުރއިަށް ގެންދަވާ.  

 

 ވިލުފުށި ދާއިރާގެ މެންބަރު ޙަސަން ޢަފީފު ވާހަކަދއެްކވެުން: 

އަޅުގަނޑުމެންނަށް ތި ހުރިހާ ސވުާލުތަކެއް ކުރެވޭނެހެން.  އަޅުގަނޑަށް ހވީަނީ މިހާރު ޕީ.ސީ.ބީ ހާޒިރުކުރީމަ ދެން 

 އެހެނވްީމާ، ޕީ.ސީ.ބީ ހާޒިރުކުރުމުގެ ކަންތައް އަޅުގަނޑުމެން ނިންމާލަން.  

 

 ރިޔާސަތުން ވާހަކަދެއްކެވުން:

އިއްޒަތްތެރި މެންބަރު ޢަފީފު އެ ވިދާޅުވި ވާހަކަފުޅަކީ ވަރަށް ރަނގަޅު ވާހަކަފުޅެއް. މެންބަރުންގެ ވަރަށް ބައިވަރު  

ޖަވާބު   ކަންކަން  ހުރިހާ  ތި  ލިޔުމުން  ފެންނަނީ  އަޅުގަނޑަށް  އެބަހުރި.  ގުޅޭގޮތުން  ޕީ.ސީ.ބީއާ  ސވުާލުތަކެއް 

މަޢުލޫމާތު  ސުވާލެއްކޮށް  ބޭނުންފުޅު  ފަސޭހަވެފައި  މެންބަރުންނަށް  އިއްޒަތްތެރި  ގޮތަކުންވެސް  ހުރިހާ  ހޯދުމަށވްުރެ 

ހުރިހާ  ތި  ފޮނވުައިގެން  ލިޔުމުން  މިހާރު  އިނގޭތޯ.  ހާޒިރުކުރީމަ  ޕީ.ސީ.ބީ  ލިބޭނެހެން  ފުރުޞަތު  ސާފުކުރުމުގެ 

ވާހަކަތަކެއް ލިޔުމުން އަޔަސް ވެސް ގިނަފަހަރަށް ތި ބޭފުޅުންނަށް އެހާ ޑީޓެއިލްކޮށް އެ އެއްޗެހި ސާފުކުރަން، އަދި  

އެއާގުޅޭގޮތުން އަނެއްކާ ސުވާލުތަކެއް އަންނާނެ. އެހެނވްީމާ، ކއީްތޯ ވާނީ އަޅުގަނޑުމެން ޕީ.ސީ.ބީ ހާޒިރުކުރިއްޔާ. އެ  

ގޮތް. އެހެނވްީމާ، އަޅުގަނޑު ހަމަ ޚިޔާލެއް ތި ބޭފުޅުންނަށް   އެންމެ ފަސޭހަގޮތް ކަމަށް އަޅުގަނޑަށް ފެންނަނީ އެ 

 ދަންނވައަިލީ. ތި ބޭފުޅުން ހުށަހަޅއުްވާ ގޮތަކަށް ވޯޓަށް އަހައިގެން އަޅުގަނޑު ކުރިއަށް ގެންދާނަން. 

 

 ބިލެތްދޫ ދާއިރާގެ މެންބަރު އަޙްމަދު ޙަލީމް ވާހަކަދއެްކވެުން: 

މިހާރު ޕީ.ސީ.ބީގައި މެންބަރުން ހަމއަެއް ނވުާނެ ކަންނޭނގެ އަދި މިވަގުތަކު އިނގޭ. އެހެނވްީމާ، އެއީ ދެން ކުޑަ  

އުނދަގުލއެް. ދެން މިހާރު ތިބި މީހުން ހާޒިރުކޮށްފިއްޔާ އަނެއްކާ ވެސް މީގައި އުނދަގޫތަކެއް އަންނާނެހެން ހވީަނީ.  

އކެަކު ވކަިކުރީ. އެހެންވއެްޖިއްޔާ އެ މީހުން ހަމަ ކަމަށް ވަންޏާ މިހާރު އަޅުގަނޑަށް ވެސް  ؟ މީހުން ނަގއަިފި  7އެ  

 ގަބޫލުކުރެވެނީ އަޅުގަނޑު ހުށަހަޅަން ޕީ.ސީ.ބީ މިތަނަށް ހޒާރިުކޮށް މި މއަްސަލއަިގައި ކުރިއަށް ދާން. 

 

 ވިލުފުށި ދާއިރާގެ މެންބަރު ޙަސަން ޢަފީފު ވާހަކަދއެްކވެުން: 

 ބިލެތްދޫ ދާއިރާގެ މެންބަރުގެ ހުށަހެޅުމަށް އަޅުގަނޑު ތއާީދުކުރަން. 

 ރިޔާސަތުން ވާހަކަދެއްކެވުން:

ތއާީދުކުރެއްވި   ޢަފީފު  މެންބަރު  އިއްޒަތްތެރި  ހުށަހަޅއުްވައި  ޙަލީމް  އަޙްމަދު  މެންބަރު  އިއްޒަތްތެރި  އެހެނވްީމާ، 

؟ ހުށަހެޅުން ޕީ.ސީ.ބީ ކޮމިޓއީަށް ހާޒިރުކުރަން ތާއީދުކުރާ މެންބަރުން ވޯޓުދއެްވާ. )ވޯޓުދެއްވުން( އާދެ! ކިތައް ވޯޓުތޯ

މެންބަރުނގްެ ވޯޓާއެކު އެ ހުށަހެޅުން   7އާދެ! ޕީ.ސީ.ބީ ހާޒިރުކުރަން ދެންމެ ނެގި ވޯޓުގައި ހާޒިރުކުރަން ތާއީދުކުރާ  

ޕީ.ސީ.ބއީަށް  އވަަހަށް  އެންމެ  އެދޭނަން  އިދާރީމޒޭުގައި  އަޅުގަނޑު  ކަނޑއަަޅައިފިން.  އަޅުގަނޑު  ކަމަށް  ފާސވްއެްޖެ 

ކުރިއަށް   ހަމަޖައްސއަިގެން  ބއަްދަލުވުން  އެ  ދުވަހަކަށް  ހާޒިރުކުރެވޭނެ  ޕީ.ސީ.ބީ  ކޮމިޓއީަށް  ދަންނަވާލއަިގެން 

ފހާަގަނުކުރއަވްާތީ ކޮމިޓީން ކުރަން   މެންބަރުން  ގެންދވަަން. އެހެނވްީމާ، މއިަދު އިތުރު އެހެން ކަމެއް އިއްޒަތްތެރި 

ހުރިހާ  ދެއްވި  ވަޑައިގެން  ނިންމައިލާނަން.  ކޮމިޓީ  އަޅުގަނޑު  ނިމުމާއެކު  މަސައްކަތް  ހުރި  ކަނޑއަަޅާފައި 

 މެންބަރުންނަށް ވަރަށްބޮޑަށް ޝުކުރއިްޔާ. ކޮމިޓީ ނިމުނީ. 

_____________________ 

 

 

 

 

 

 

 

 

 




